
Et däerf erëm ugoën… 
Gedanken zur Opnahm vun öffentleche Gottesdéngschter 

 

 Wéinst der Ausbreedung an Entwécklung vum Corona-Virus hei zu 
Lëtzebuerg, an Opgrond vun de Mossnahmen, déi de Ministerrot geholl huet, 
huet och d’Äerzbistum Lëtzebuerg annoncéiert, dass als Schutzmoossnahm 
sämtlech öffentlech Gottesdéngschter bis auf weiteres ausgesaat goufen. No 
iwwer zwee Méint, mam Datum vum 29. Mee 2020 ass d’Ofhaalen vun de 
Gottesdéngschter erëm erlaabt – a ganz klenge Schrëtt. Dobäi mussen aawer 
ganz streng Hygiensmossnaahmen agehaale ginn, zum Schutz vun de Glee-
wegen. Duerfir fänke mer ganz lues un, mat enger Kierch pro Secteur, Kierchen, 
an deenen et méiglech ass, ënnert Anhaale vun den Hygiensmossnaahmen 
Gottesdéngscht ze feieren. D’Liewen an d’Gesondheet vum Mënsch steet un 
éischter Stell vun allen Aktivitéiten. 
 
 Natierlech kënnen an däerfe mer nët voll an eise gewinnte Gottes-
déngschtprogramm eragoën. Mir kënnen nët vu Null op Honnert eropgoën. A 
ganz differenzéierter a noutwendegerweis reglementéierter Weis musse mer 
elo lues a lues an eng Iwwergangsphas eriwwergoën. D’Aussetzung vun 
öffentleche Gottesdéngschter war ee schwéiere Schratt, dee mir aus der 
Responsabilitéit vis-à-vis vun der Gesellschaft an den eenzelne Gleewegen 
gaange sinn. Fir daat gesellschaftlecht Liewen sinn elo konkret Schrëtt erschafft 
ginn, déi responsabel zwëschen Protectioun vun de Mënschen an d’Er-
méiglechem vu Fräiheeten ofweien. An dësem Kader beweegt sech och den 
Ufank vun öffentleche Gottesdéngschter. Fir dass daat geléngt, musse mer äis 
ustrengen a mer brauchen de perséinlechen Engagement vu villen, fir déi mer 
elo schons villmols Merci soën. 
 
 No zwee Méint, wou keng öffentlech Gottesdéngschter stattfonnt hunn, 
fänke mer erëm lues un. Mir hoffen op Äert Versteesdemech, dass nët alles 
ulaafe kann wéi et virum 14. Mäerz war. Zu eiser aller Sëcherheet mussen och 
mir d’Reegelen vu Staat (dee jo de Noutstand ausgeruff huet) a Bistum 
anhaalen. Duerfir kënne mer nët an alle Kierchen Gottesdéngschter feieren, mä 
lo mol an deenen, an deenen d’Hygiensvirschrëften am einfachsten 
ëmzesetzen sinn. Haaptsaach: et fänkt nees un. An da kucke mer weider. 
 
 A well nach villes onkloer ass, erschéngt de Parbréif nët a gewinntem 
Format, mä an enger „Kuerzfassung“. Et ass eben eng aussergewéinlech Zäit, 
déi nach undauert. Mä lues a lues wäerte mer eise Rhythmus fannen. 
 
 An der Hoffnung, Iech alleguerten gesond a monter erëmzegesinn! 
 
             Joël Santer, Paschtouer 

Gottesdéngschtuerdnung 
fir d‘Wochen vum 30. Mee bis den 14. Juni 2020 

 

 

Päischtsonndeg A 
 

Samschdeg, 30.05.20 

18:00 Biissen: Virowendmass fir all lieweg a verstuerwe Mammen (be- 

          stallt vum „Blummeveräin“) / fir Joaquim Mendes / fir Colette  

          Zimmer-Kellen / Stëftung fir d’Verstuerwen vun der Famill Guil  

          Feith-Collé / Stëftung fir d’Verstuerwen vun der Famill Mersch. 
 

Sonndeg, 31.05.20 

09:00 Habscht: Gemeinschaftsmass fir Nicolas a Marie Weidig-Rong- 

          veaux / Stëftung fir d’Verstuerwen vun der Famill Debank-Faber  

          / Stëftung fir d’Verstuerwen vun der Famill Hansen-Robinet (Ei) /  

         Stëftung fir d’Verstuerwen vun der Famill Redinig-Goerend (Ei) /  

         Stëftung fir d’Verstuerwen vun der Famill Croat-Mergen (Gr). 

10:30 Téinten: Houmass op Meenung fir d’Par / Stëftung fir d’Verstuer- 

          wen vun de Familljen Hartert, Karels, Sinnes, Fischbach, Flam- 

          mang, Weinacht an Zimmer / Stëftung fir déi fréier Téintener  

          Paschtéier Lesch, Olinger an Thill, souwéi fir d’Verstuerwen vun  

         de Familljen Kolbach, Grasser a Stomp / Stëftung fir d’Verstuerwen  

         vun de Familljenn Hoffmann-Serres, Godart, Ewertz, Reding,  

         Nothumb, Diederich a Meis (Boe) / Stëftung fir Jean-Guillaume  

         Klein (Bu). 

Kollekt fir eis Kierchen an eis Par! 
 

 

Well d’Organisatioun an d’Ëmsetzen vun den Hygiensmoossnaahmen ze kuerzfristeg war, 
ginn d’Wiertesmassen dës Woch als Stëllmassen an der Bricher Parkierch gefeiert. 

Méindeg, 01.06.20         Päischtméindeg 

                                              Gedenkdag vu Maria, Mamm vun der Kierch 
                           Pilgerdag zur Éier vum hellege Willibrord um Helperknapp 

Helperknapp: Stëllmass zur Éier vum hellege Willibrord, an den Uleies  

              vun eiser Par. 
 

 
 

Héichfest vun der Allerhellegster Dräifaltegkeet 
Äussert Kierchweifest vun der Kierch vu Biissen (Kiermes) 

 

Samschdeg, 06.06.20 

18:00 Biissen: Virowend- a Kiermesmass fir all lieweg a verstuerwen  

          Awunner vu Biissen a vum Rouscht / fir Marechen Wantz-Bodé /  

          Stëftung fir d’Verstuerwen vun der Famill Haan-Stoffel / Stëftung  

          fir d’Verstuerwen vun der Famill Wendel-Klasen / Stëftung fir d’  

          Verstuerwen vun der Famill Winandy-Boden. 

 

Sonndeg, 07.06.20 

09:00 Habscht: Gemeinschaftsmass fir Jean Scholer / Stëftung fir d’Ver- 

          stuerwen vun der Famill Hoffmann-Hoffmann / Stëftung fir d’  

          Verstuerwen vun der Famill Lippert (Ei) / Stëftung fir d’Verstuer- 

          wen vun der Famill Kass an Elteren (Ei) / Stëftung fir d’Verstuer- 

          wen vun de Familljen M ergen, Steichen, Eilenbecker, Lux, Stoltz,  

          Huberty, Neuhengen a Wohltäter (Gr). 

10:30 Téinten: Houmass op Meenung fir d’Par / 1. Joermass fir Lidowi- 

           na Heinen / Stëftung fir verstuerwe Geeschtlech, Stëfter a Wohl- 

           täter, fir d’Verstuerwen vun de Familljen Weinacht, Petges a  

           Jungers / Stëftung fir d’Verstuerwen vun de Familljen Kayser- 

           Scheuer a Warnimont-Schroeder (Ho) / Stëftung fir Wohltäter  

           (Boe). 

Kollekt fir eis Kierchen an eis Par! 

Well d’Organisatioun an d’Ëmsetzen vun den Hygiensmoossnaahmen ze kuerzfristeg war, 
ginn d’Wiertesmassen dës Woch als Stëllmassen an der Bricher Parkierch gefeiert. 

 

 

Härläichendag A 
Héichfest vum Läif a vum Bludd Christi 

 

Samschdeg, 13.06.20 

18:00 Biissen: Virowendmass fir Laurindo Menezes / Stëftung fir d’  

          Verstuerwen vun de Familljen Howald-Schoetter an Howald- 

          Lorang / Stëftung fir Ernest Engel / Stëftung fir Marie Engel- 

          Schell / Stëftung fir Jeannot Klein. 

 

Sonndeg, 14.06.20 

09:00 Habscht: Gemeinschaftsmass fir eise fréiere Paschtouer, de Pater  

          Paul Birsens scj. / Stëftung fir d’Verstuerwen vun de Familljen  

          Claude, Fischbach, Georges, Grethen, Gruber, Hansen, Heinen,  

          Kirsch, Peschon, Ries, Weber, Weiler, Welter, Weyland a Wohl- 

          täter / Stëftung fir Abbé Aloyse Schmit, fir d’Verstuerwen vun de  

          Familljen Noesen, Hemes a Weiler (Si). 

10:30 Téinten: Houmass op Meenung fir d’Par / Stëftung fir d’Ver- 

           stuerwen vun der Famill Koempgen / Stëftung fir d’Verstuerwen  

           vun de Familljen Jung, Ries, Thinnes, Kieffer a Wohltäter / Stëf- 

           tung fir d’Verstuerwen vun de Familljen Schmitz, Clemen a Go- 

           dart (Boe) / Stëftung fir d’Verstuerwen vun de Familljen Mang- 

           en, Fürst, Linster, Houtmann, Mouschang a Wohltäter (Bu). 

Kollekt fir eis Kierchen an eis Par! 

Aus eiser Par… 

 
  
 Duerch erzbëschöflecht Dekret vum 25. Mee 2020 dispenséiert eisen Äerz-

bëschof, de Kardinol Jean-Claude Hollerich, och weiderhinn déi Gleeweg 
vun der Sonndespflicht, 

 Am Moment kënnen nëmmen déi Leit zum Gottesdéngscht zougelooss 
ginn, déi sech virdrunn telefonesch am Parbüro (Tel. 835003495) zu de 
Bürosstonnen umellen.  

 Well all Gottesdéngschter ënnert déi streng Schutzmoossnaahmen faalen, 
fallen déi öffentlech Wiertesmassen, Gebieder, Andachten an och 
d’eucharistesch Ubiedung nach aus. 

 Bedéngt duerch d’Corona-Pendemie fällt och eis Willibrordusfeier um 
Helperknapp aus. Et gët aawer eng Stëllmass um Helperknapp zur Éier vun 
eisem Parpatréiner gefeiert, stellvertriedend an eiser aller Uleies. Och eng 
Willibrorduskäerz gët opgestallt, déi an eiser aller Numm brennt. Gären 
kann ee sech mat engem Don un dëser Käerz bedeelegen. 

 Och eis Härläicheprëssessioun fällt dëst Joer der Corona-Pendemie zum 
Affer, aawer nët den Härläichendag, dee mer an deenen dräi Sonndes-
massen feieren. 

 Och wann am Moment eis Gottesdéngschter nach op engem strikte 
Minimum laafen, sou ass et aawer méiglech, eis Kierchen am Dag ze 
besichen. Si waren a sinn och weiderhinn fir daat perséinlecht Gebied op. 

 
 

 
Vergiesst nët, Iech fir d’Matfeieren vun der 

Mass unzemellen – 
 an eng Mask matzebréngen. 

 

 


